
	1. ՀՀ ֆինանսների նախարարություն
	15.05.2026թ.

	
	N 01/34-3/12459-2026

	Նախագծով, ի թիվս այլ փոփոխությունների, առաջարկվում է կատարել ծախսերի վերաբաշխում 36.6 մլն դրամի չափով՝ ՀՀ Տավուշի մարզի Իջևանի համայնքապետարանի կողմից Իջևան համայնքի Գետահովիտ բնակավայրի վարչական տարածքում ՈՒԵՖԱ ստանդարտներով ֆուտբոլի մարզադաշտի կառուցման համար անհրաժեշտ հողամասերի ձեռքբերման գործարքից առաջացած եկամտային հարկի գծով վճարի տրամադրման նպատակով:
Վերոգրյալի կապակցությամբ հայտնում ենք, որ ՀՀ կառավարության 18.12.2025թ. N1885-Ն որոշմամբ ՀՀ կառավարության պահուստային ֆոնդից ՀՀ կրթության, գիտության, մշակույթի և սպորտի նախարարությանը (այսուհետ՝ Նախարարություն) հատկացվել է 329,855.0 հազ. դրամ (բյուջետային ծախսերի տնտեսագիտական դասակարգման «Կապիտալ սուբվենցիաներ համայնքներին» հոդվածով)՝ Իջևան համայնքի Գետահովիտ բնակավայրի վարչական տարածքում ՈՒԵՖԱ-ի ստանդարտներով ֆուտբոլի մարզադաշտի կառուցման համար անհրաժեշտ հողամասերի ձեռքբերման նպատակով:
Վերոհիշյալ որոշման 5-րդ կետի համաձայն՝ ձեռքբերված հողամասերը Հայաստանի Հանրապետությանը նվիրաբերելու հետ կապված գործողությունների իրականացման համար անհրաժեշտ բոլոր ծախսերը պետք է կատարվեն Իջևան համայնքի բյուջեի հաշվին:
Ելնելով վերոգրյալից, ինչպես նաև հաշվի առնելով այն հանգամանքը, որ Հարկային օրենսգրքի 147-րդ հոդվածի 1-ին մասի 38-րդ կետի համաձայն՝ հողամասի (անկախ հողամասի նպատակային նշանակությունից) օտարումից ստացվող եկամուտները եկամտային հարկով հարկման նպատակով համարվում են նվազեցվող եկամուտներ` եկամուտ ստացող հողամասի սեփականատերերի և հարկային գործակալների մոտ հարկային հետևանքներ չեն առաջացնում՝ առաջարկում ենք Նախագծից հանել եկամտային հարկի գծով պետական բյուջեից 36.6 մլն դրամի վճարման վերաբերյալ ծախսը:
	Ընդունվել է
Հատկացումը հանվել է նախագծից:

	2․ Նախագծով առաջարկվում է՝
- «Հայաստանի գեղարվեստի պետական ակադեմիա» հիմնադրամին՝ ակադեմիային ամրացված շենքի էլեկտրամատակարարման համակարգի նորոգման և պատուհանների փոխարինման աշխատանքների և հարակից ծառայությունների ձեռքբերման նպատակով հատկացնել 190․4 մլն դրամ,
- Հայաստանի ազգային պատկերասրահի հուշանվերների խանութ-սրճարան-գրադարանի և Հայաստանի պատմության թանգարանի խանութ-սրճարանի դիզայնավորման և կահավորման աշխատանքների և հարակից ծառայությունների ձեռքբերման համար հատկացնել 37․5 մլն դրամ:
Այդ կապակցությամբ հայտնում ենք, որ նշված ծախսերի գծով գումարների հատկացման հարցին հնարավոր կլինի անդրադառնալ այդ աշխատանքների  հրատապության, առաջնահերթության և ՀՀ պետական բյուջեի միջոցների հաշվին իրականացնելու անհրաժեշտության վերաբերյալ հիմնավորումների առկայության պարագայում։
	Ընդունվել է ի գիտություն
Հիմնավորումները և համապատասխան հանձնարարականները ներկայացվել են կից փաստաթղթերի փաթեթում, ինչպես նաև աշխատանքային կարգով:

	3. Նախագծով առաջարկվում է «Պատմամշակութային ժառանգության գիտահետազոտական կենտրոն» ՊՈԱԿ-ին հատկացնել 12.4 մլն դրամ՝ ամենագնաց մեքենայի ձեռքբերման նպատակով։ 
Հայտնում ենք, որ «Պետական ոչ առևտրային կազմակերպությունների մասին» ՀՀ օրենքի 4-րդ հոդվածի համաձայն՝ հիմնադրման ժամանակ պետական կազմակերպությանը հիմնադիրը չի կարող որպես սեփականություն հանձնել նվազագույն աշխատավարձի տասհազարապատիկից ավելի արժողությամբ գույք, որն էլ ամրագրված է նշված ՊՈԱԿ-ի ստեղծման վերաբերյալ ՀՀ կառավարության 23.07.2003թ. N 896-Ն որոշման մեջ: Ուստի, խնդրահարույց է 12.4 մլն դրամ արժեքով ամենագնաց մեքենայի ձեռքբերման հարցը: Ավելին, Նախագծով բավարար հիմնավորումներ ներկայացված չեն տվյալ մեքենայի ձեռքբերման հրատապության և անհրաժեշտության վերաբերյալ:
	Ընդունվել է 
Նախահաշվային արժեքը վերանայվել է և հատկացվող գումարը համապատասխանեցվել է ՀՀ օրեսնդրությամբ սահմանված կարգավորումներին: 

	6․ Միաժամանակ հայտնում ենք, որ նախագծի հավելված 13-ում՝
- Նախարարությանը վերաբերող մասում 1075 ծրագրի 21001 միջոցառման մեջ ներառված 71241200 ԳՄԱ կոդով գնման առարկաների նվազեցվող տողերում «Գնման ձևը» սյունակում անհրաժեշտ է նշել «ԳՀ»,
- ՀՀ Գեղարքունիքի մարզպետի աշխատակազմին վերաբերող մասում 37451421-501, 37451830-501, 39132220-501, 37411130-501, 37421160-501, 37421171-501, 37421171-502 և 37421171-503  ԳՄԱ կոդերի անվանումները՝ ՀՀ կառավարության 13/04/2017թ. թիվ 390-Ն որոշման 4-րդ հավելվածի 3-րդ կետով սահմանված և գնումների պաշտոնական տեղեկագրում հրապարակված գնումների միասնական անվանացանկի անվանումներին համապատասխան,
	Ընդունվել է

	- նախատեսվում է 1,591,000 դրամ հատկացնել ՀՀ քաղաքաշինության կոմիտեին՝ հրդեհի տագնապի համակարգերի տեղադրման աշխատանքներ ձեռք բերելու նպատակով Գնումների մասին օրենքի 15-րդ հոդվածի 6-րդ մասի հիմքով 05/12/2025թ․ կնքված պայմանագրի ակտիվացման համար: Նկատի ունենալով, որ 05/06/2026թ. լրանում է դրա հիման վրա համաձայնագիր կնքելու համար նախատեսված վեցամսյա ժամկետը՝ հայտնում ենք, որ եթե մինչև վերոնշյալ ժամկետը չհատկացվեն ֆինանսական միջոցներ, ապա պայմանագիրը կհամարվի լուծված, ինչով պայմանավորված՝ հիշյալ գնման առարկայի ձեռքբերման նպատակով անհրաժեշտ կլինի կազմակերպել նոր գնման գործընթաց,
- նախատեսվում է 4,591,400 դրամ հատկացնել ՀՀ Արմավիրի մարզպետի աշխատակազմին՝ տեխնիկական վերլուծության և խորհրդատվության ծառայություններ ձեռք բերելու նպատակով Գնումների մասին օրենքի 15-րդ հոդվածի 6-րդ մասի հիմքով 27/11/2025թ․ կնքված պայմանագրի ակտիվացման համար: Նկատի ունենալով, որ 27/05/2026թ. լրանում է դրա հիման վրա համաձայնագիր կնքելու համար նախատեսված վեցամսյա ժամկետը՝ հայտնում ենք, որ եթե մինչև վերոնշյալ ժամկետը չհատկացվեն ֆինանսական միջոցներ, ապա պայմանագիրը կհամարվի լուծված, ինչով պայմանավորված՝  հիշյալ գնման առարկայի ձեռքբերման նպատակով անհրաժեշտ կլինի կազմակերպել նոր գնման գործընթաց:
	Ընդունվել է ի գիտություն
Նախագիծը նախպատեսվում է քննարկել և ընդունել մինչև պայմանագրերի ժամետների լրանալը:

	7․ Առաջարկում ենք նաև՝ 
- Նախագծի վերնագրում նշված «2025» թիվը փոխարինել «2026» թվով։
- Նախագծի 7-րդ կետի 5-րդ ենթակետի «գ.24,634.4» արտահայտությունը փոխարինել «գ.16,200.2» արտահայտությամբ։
- N3 հավելվածի ինն ամիս սյունակում նշված «258,158․1» թիվը փոխարինել «225,670․7» թվով։
	Ընդունվել է

	Միաժամանակ հայտնում ենք, որ Նախագծով ներկայացված նվազեցումները հնարավոր չէ կատարել այդ Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչների կողմից պակասեցումները չկատարելու պատճառով
	Նվազոցումները կատարվել են նախագծի շրջանառման փուլում:

	2․ ՀՀ արդարադատության նախարարություն
	11.05.2026թ․

	
	N /27.1.1/24271-2026

	1. Նախագծի վերնագրում «2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ» բառերն անհրաժեշտ է փոխարինել «2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ» բառերով։ Նույն դիտարկումը վերաբերում է նաև Նախագծի 3-րդ հավելվածի վերնագրին։
2. Նախագծի նախաբանից առաջարկում ենք հանել «օրենքի» բառից առաջ կիրառված «Հայաստանի Հանրապետության» բառերը՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի դրույթները։
6.	Նախագծի 2-րդ հավելվածի վերնագրի համաձայն՝ փոփոխություն է նախատեսվում Հայաստանի Հանրապետության կառավարության 2025 թվականի դեկտեմբերի 27-ի N 2060-Ն որոշման N 2 հավելվածի աղյուսակում, մինչդեռ, Նախագծի վերնագրի և բովանդակության համաձայն՝ Հայաստանի Հանրապետության կառավարության 2025 թվականի դեկտեմբերի 27-ի N 2060-Ն որոշման մեջ փոփոխություններ չեն նախատեսվում։ Հաշվի առնելով նշվածը՝ Նախագծի 2-րդ հավելվածի վերնագիրն անհրաժեշտ է վերանայել։
7.	Նախագծի 10-րդ հավելվածի վերնագրի համաձայն՝ լրացում է կատարվում Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման N 6 հավելվածում, մինչդեռ, Նախագծի 2-րդ կետով նշված որոշման N 6 հավելվածում փոփոխություն կամ լրացում չի նախատեսվում, ուստի Նախագծի հիշյալ դրույթներն անհրաժեշտ է վերանայել և համապատասխանեցնել միմյանց։
	Ընդունվել է 
Վրիպակն ուղղվել է:

	3․ ՀՀ քաղաքաշինության կոմիտե
	07.08.2026թ․

	
	N 01/16.1/7450-2026

	««Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն (այսուհետ՝ Կոմիտե) առաջարկում է ՀՀ կառավարության որոշման նախագծում ավելացնել դրույթ հետևյալ բովանդակությամբ.
«Հայաստանի Հանրապետության քաղաքաշինության կոմիտեին՝ 2023 թվականի նոյեմբերի 10-ի N ՀՀ NՀՀՔԿ-ԲՄԱՇՁԲ-23/23 կապալային աշխատանքների կատարման պայմանագրով նախատեսված պարտավորությունները կատարած ՊՐՈ ՇԻՆ, «Բիլդինգ կապիտալ» սահմանափակ պատասխանատվությամբ ընկերություններին տրամադրել 5.758.108 դրամ գումար՝ ՀՀ Լոռու մարզի Սպիտակ համայնքի Լեռնավան բնակավայրում մոդուլային տիպի 144 տեղ-հզորությամբ մսուր-մանկապարտեզի մասով՝ բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ որպես գնում չհանդիսացող ծախս (ԳՉԾ):»:
	Ընդունվել է 
Ներկայացվել է առանձին նախագծով:

	4․ ՀՀ Արմավիրի մարզպետի աշխատակազմ
	08.05.2026թ․

	
	N 01/6.2/03391-2026

	    Հայտնում եմ Ձեզ, որ ՀՀ Արմավիրի մարզպետի աշխատակազմում քննարկվել է «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի փաթեթը, որի վերաբերյալ առաջարկություններ և դիտողություններ չկան։
	Ընդունվել է ի գիտություն

	5. ՀՀ Գեղարքունիքի մարզպետի աշխատակազմ
	30.04.2026թ․

	
	N 01//3813-2026

	      Ի պատասխան ՀՀ փոխվարչապետի գրասենյակի ղեկավարի 30.04.2026թ  N 03.1/03.62/14582-2026 հանձնարարականի, «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի փաթեթը քննարկվել է մարզպետի աշխատակազմում:  
  Նախագծի վերաբերյալ այլ առաջարկություններ չկան։
	Ընդունվել է ի գիտություն

	6. ՀՀ Կոտայքի մարզպետի աշխատակազմ
	05.05.2026թ․

	
	N 01/10․1/03751-2026

	    Հայտնում եմ, որ ՀՀ Կոտայքի մարզպետի աշխատակազմը «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն

	[bookmark: _GoBack]7. ՀՀ Տավուշի մարզպետի աշխատակազմ
	05.05.2026թ․

	
	N 01//02096-2026

	              Ի պատասխան ՀՀ փոխվարչապետի գրասենյակի ղեկավարի 30.04.2026 թ. թիվ  03.1/03.62/14582-2026 գրության հայտնում եմ, որ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» ՀՀ կառավարության որոշման նախագծի վերաբերյալ առարկություններ չունեմ:
	Ընդունվել է ի գիտություն



